
ᑭᕙᓪᓕᕐᒥᒃ ᑐᔪᕐᒥᑎᑕᐅᓪᓗᑎᒃ ᐃᓕᓐᓂᐊᖅᑎᑕᓚᐅᖅᓯᒪᔪᑦ ᑲᑎᖓᓪᓗᑎᒃ ᐊᑕᐅᑎᒃᑯᑦ ᐊᑐᓂ 

ᐱᓂᕐᓗᒃᑕᐅᓯᒪᓂᕕᓂᕐᒥᓄᑦ ᐊᑭᓕᐅᑎᒃᓴᒃᑖᕈᓐᓇᕐᓂᕐᒧᑦ ᐆᒃᑐᕈᓐᓇᕐᓂᖏᑦ 

Group IAP: Is it for me? 

ᑲᑎᖓᓗᑎᒃ ᐊᑕᐅᑎᒃᑯᑦ ᐊᑐᓂ ᐱᓂᕐᓗᑕᐅᓯᒪᓂᕕᓂᖏᓐᓄᑦ ᖃᐅᔨᓴᖅᑕᐅᑎᑎᔪᓐᓇᕐᓂᖅ ᐊᑭᓕᐅᑎᒃᓴᖅᑕᕈᓐᓇᕐᓂᕐᒧᑦ: 

ᐊᑐᕈᓐᓇᕆᕙᒃᑲ? 

ᐆᒃᑐᖃᑕᐅᓯᒪᔪᓂ ᐃᓚᐅᔪᓐᓇᖅᑎᑕᐅᕌᓂᓚᐅᕈᕕᑦ ᐊᑭᓕᐅᖅᑎᒃᓴᖅᑖᕋᓱᓚᐅᖅᑐᓂᒃ ᑕᐃᒃᑯᓂᖓ ᐊᑐᓂ ᐃᖕᒥᒍᑦ 

ᖃᐅᔨᓴᖅᑕᐅᑎᑦᑎᓚᐅᖅᑐᓂ, IAP-ᓂᒃ, ᐃᓚᐅᖃᑕᐅᔪᓐᓇᖅᑐᒃᓴᐅᒋᕗᑎᑦ ᑲᑎᖓᔪᓄᑦ ᐊᑕᐅᑎᒃᑯᑦ ᐊᑐᓂ 

ᐱᓂᕐᓗᒃᑕᐅᓯᒪᓂᕕᓂᖏᓐᓄᑦ ᐊᑭᓕᐅᑎᒃᓴᖅᑖᕋᓱᒍᓐᓇᕐᓂᕐᒧᑦ, ᓯᕗᓂᐊᒍᓪᓗᓐᓃᑦ, ᐊᑐᕐᓂᖏᓐᓂᓗᓐᓃᑦ, ᑭᖑᓂᐊᒍᓪᓗᓐᓃᑦ 

ᐆᒃᑐᕈᑎᒋᖄᓚᐅᖅᑕᑎᑦ ᑐᑭᓕᐅᖅᑕᐅᕌᓂᒃᓯᒫᓕᖅᑎᓪᓗᒋᑦ. 

ᖃᓄᖅ ᑕᒪᒃᑯᐊ ᐊᑕᐅᑎᒃᑰᖅᓱᑎᒃ ᐊᑐᓂ ᐱᓂᕐᓗᒃᑕᐅᓯᒪᔪᕕᓂᐅᓂᖏᓐᓄᑦ ᖃᐅᔨᓴᖅᑕᐅᑎᑦᑎᔪᓐᓇᕐᓂᖅ 

ᐊᑭᓕᐅᑎᒃᓴᖅᑕᕈᓐᓇᕐᓂᕐᒧᑦ ᐊᑐᖅᑕᐅᓲᖑᖕᒪᖔᑕ 

 

ᑲᑎᖓᓗᑎᒃ ᐊᑕᐅᑎᒃᑯᑦ ᐊᑐᓂ ᐱᓂᕐᓗᑕᐅᓯᒪᓂᕕᓂᖏᓐᓄᑦ ᐊᑭᓕᐅᑎᒃᓴᖅᑕᕋᓱᖕᓂᕐᒧᑦ ᑐᕌᒐᕆᔭᐅᔪᑦ (GROUP IAP-ᖑᔪᑦ) 

 ᒪᒥᓴᕈᓐᓇᖅᓯᓂᐊᕐᒪᑕ ᐃᑲᔪᖅᑕᐅᓗᑎᒃ ᐃᓕᓐᓂᐊᕆᐊᖅᑎᑕᐅᓚᐅᖅᓯᒪᔪᑦ ᐃᓚᐅᓚᐅᖅᑐᑦ ᐊᑐᓂ 

ᐱᓂᕐᓗᒃᑕᐅᓯᒪᓂᕕᓂᖏᓐᓄᑦ ᖃᐅᔨᓴᖅᑎᑦᑎᔪᓐᓇᕐᓂᕐᒧᑦ ᐊᑭᓕᐅᓯᐊᖅᑖᕈᓐᓇᕐᓂᖅ, ᐊᔾᔨᒌᑲᓴᒃᑐᓂᒃ ᐃᓅᓯᕐᒥᓂᒃ 

ᐊᑐᖅᓯᒪᔪᓂᒃ (ᐃᓕᓐᓂᐊᕐᕕᒋᓚᐅᖅᑕᖏᑦ ᐃᓕᓐᓂᐊᕐᕖᑦ, ᓄᓇᓕᖕᒦᓚᐅᕐᓂᖏᑦ, ᐃᓱᒪᓘᑎᖃᕐᓂᖏᑦ) 

ᐃᑲᔪᖃᑦᑕᐅᑎᔪᓐᓇᕐᓂᐊᕐᒪᑕ ᐃᖕᒥᓂᒃ ᐊᓯᒥᓂᒡᓗ ᑲᔪᓯᕙᓪᓕᐊᔪᓐᓇᕐᓂᖅ ᒪᒥᓴᕈᓐᓇᕐᓂᕐᒧᑦ 

ᐊᕿᖃᑎᒌᑦᑎᐊᕈᓐᓇᕐᓂᕐᒧᓪᓗ ᓴᐃᒪᓂᕐᒧᑦ.  

 ᐊᔪᖏᓐᓂᖃᖁᓪᓗᒋᑦ ᐃᓄᐃᑦ ᓴᓇᕐᕈᑎᒃᓴᖃᖅᑐᑎᑐᑦ ᐊᑐᒐᒃᓴᖃᖅᑎᑕᐅᔪᓐᓇᕐᓂᖅ, ᐱᕙᓪᓕᐊᔪᓐᓇᕐᓂᐊᕐᒪᑕ, 

ᐱᐅᓯᒋᐊᕈᑕᐅᔪᓐᓇᖅᓯᓗᑎᒃ, ᓴᖏᓂᖃᕈᑕᐅᓕᕐᓗᑎᒡᓗ ᐃᓚᖃᕈᓐᓇᕐᓂᖏᓐᓄᑦ ᐃᓕᓐᓂᐊᖃᑎᕕᓂᕐᒥᓂᒃ, ᐃᓚᒥᓂᒃ 

ᓇᖕᒥᓂᖅ, ᓄᓇᓕᖕᓂᒃ, ᐊᓯᖏᓐᓂᒡᓗ ᑲᓇᑕᒥᐅᑕᐅᔪᓂᒃ ᐃᑲᔪᖅᑕᐅᓗᑎᒃ ᒪᒥᓴᕈᓐᓇᖅ ᐊᒻᒪᓗ 

ᐊᖀᖃᑎᒌᑦᑎᐊᕈᓐᓇᕐᓂᕐᒧᑦ ᓴᐃᒪᓂᕐᒧᑦ ᑐᕌᖓᔪᓂᒃ ᐊᑐᕐᕈᓐᓇᕐᓂᖅ ᐃᖕᒥᓂᒃ ᐊᑐᓂ ᖃᐅᔨᓴᖅᑕᐅᑎᑦᑎᓂᖏᓐᓂᒃ 

ᐊᑭᓕᐅᑎᒃᓴᖅᑖᕈᓐᓇᕐᓂᖅ ᐊᒻᒪᓗ/ᐅᕝᕙᓗᓐᓃᑦ ᑭᖑᓂᐊᒍᑦ ᑕᒪᒃᑯᐊ ᐱᔾᔪᑕᐅᑉᓗᑎᒃ 

ᓈᓚᒋᐊᖅᑐᕈᑕᐅᓯᒪᓚᐅᕐᓂᖏᓐᓂ.  

ᑕᐃᒃᑯᐊ ᑲᑎᖓᓗᑎᒃ ᐊᑕᐅᑎᒃᑯᑦ ᐊᑐᓂ ᐱᓂᕐᓗᑕᐅᓯᒪᓂᕕᓂᖏᓐᓄᑦ ᖃᐅᔨᓴᖅᑕᐅᑎᑦᑎᔪᓐᓇᕐᓂᖏᑦ 

ᐊᑭᓕᐅᑎᒃᓴᖅᑖᕈᓐᓇᕐᓂᕐᒧᑦ ᐃᑲᔫᑕᐅᔪᒪᕗᑦ ᒪᒥᓴᕈᓐᓇᕐᓂᕐᒧᑦ, ᐊᖀᖃᑎᒌᑦᑎᐊᕈᓐᓇᕐᓂᕐᒧᑦ ᓴᐃᒪᓂᕐᒧᑦ, ᑕᒪᐃᓐᓂ 

ᐃᓕᓐᓂᐊᕆᐊᖅᑎᑕᐅᓚᐅᖅᑐᓂᒃ, ᐃᓚᒋᔭᒥᓂᒃ, ᓄᓇᓕᖕᓂᒃ, ᐃᓚᐅᑎᑦᑎᔪᓇᖅᓯᓗᑎᒃ ᑐᒃᓯᕋᐅᓯᐅᕈᓐᓇᕐᓂᖅ 

ᐃᓕᑕᕆᔭᐅᓯᒪᔪᓂᒃ ᑯᐊᐳᕇᓴᐅᔪᓂᒃ, ᑮᓇᐅᔭᓕᐅᖅᑎᐅᕙᖕᒋᑦᑐᑦ ᑎᒥᖁᑎᖏᓐᓂᒃ ᐱᔾᔪᑎᖃᖅᑐᓂᒃ ᐊᖀᖃᑎᒌᒐᓱᖕᓂᕐᒧᑦ 

ᒪᒥᓴᕐᓂᕐᒧᓪᓗ ᐸᕐᓇᐅᑎᒃᓴᓂᒃ ᐊᑐᒐᒃᓴᓕᐅᕈᓐᓇᕐᓂᖏᓐᓂᒃ. ᑐᒃᓯᕋᐅᑎᓕᐊᕆᔭᖏᓐᓂᒃ ᓂᕈᐊᖅᑕᐅᒍᑎᒃ, ᑮᓇᐅᔭᐃᑦ 

ᑐᓂᔭᐅᓂᐊᖅᑐᑦ ᐊᑐᕐᓗᑎᒃ ᑮᓇᐅᔭᒃᓴᓂᒃᑕᐅᓂᖏᓐᓄᑦ ᐊᖏᕈᑎᓕᐊᖑᕙᒃᑐᓂᒃ. (ᐊᖏᕈᑎᑎᒍᑦ, ᑮᓇᐅᔭᒃᓴᓂᒃᑕᐅᓂᖏᓐᓄᑦ  

ᒪᓕᒐᕆᔭᐅᑎᑕᐅᔪᓂᒃ ᒪᓕᒋᐊᖃᕐᓂᐊᖅᑐᑦ, ᐊᑐᖅᑕᐅᕙᓪᓕᐊᓂᖏᓪᓗ ᖃᐅᔨᒪᔭᐅᖃᑦᑕᐃᓐᓇᕐᓗᑎᒃ ᐊᒻᒪᓗ 

ᕿᒥᕐᕈᐊᖅᑕᐅᔪᓐᓇᕐᓗᑎᒃ ᐊᒻᒪᓗ ᐊᑕᐅᑎᒃᑯᑦ ᑎᒥᐅᔪᑦ ᐆᒃᑐᓚᐅᖅᑐᑦ ᐅᓂᒃᑳᓕᐅᕆᐊᖃᕐᓂᐊᕆᓪᓗᑎᒃ 

ᖃᓄᐃᓕᐅᓚᐅᕐᓂᖏᓐᓂᒃ ᖃᓄᕐᓗ ᑮᓇᐅᔭᐃᑦ ᐊᑐᖅᑕᐅᓚᐅᕐᓂᖏᓐᓂᒃ).  

ᐆᒃᑑᑎᑐᐃᓐᓇᐃᑦ ᖃᓄᐃᓕᖓᔪᓐᓇᕐᓂᖏᓐᓂᒃ ᐊᑕᐅᑎᒃᑰᖅᓱᑎᒃ ᐊᑐᓂ ᐱᓂᕐᓗᒃᑕᐅᓯᒪᔪᕕᓂᐅᓂᖏᓐᓄᑦ 

ᖃᐅᔨᓴᖅᑕᐅᑎᑦᑎᔪᓐᓇᕐᓂᖏᑦ ᐊᑭᓕᐅᑎᒃᓴᖅᑕᕈᓐᓇᕐᓂᕐᒧᑦ ᒪᒥᓴᐅᑎᒃᓴᓂᒃ ᐱᓕᕆᐊᖃᕈᓐᓇᕐᓂᕐᒧᑦ  

ᐱᓕᕆᐊᖑᔪᓐᓇᖅᑐᑦ ᐃᓚᐅᕝᕕᐅᔪᓐᓇᖅᑐᑦ ᐃᓕᓐᓂᐊᖃᑎᒌᒃᑐᕕᓂᐅᔪᓄᑦ, ᐃᓚᒌᒃᑐᓄᑦ - ᒪᒃᑯᒃᑐᓄᓪᓗ ᐃᓐᓇᑐᖃᕐᓄᓪᓗ - 

ᓄᓇᓕᖕᒥᐅᑕᓄᓪᓗ. ᐆᒃᑐᑎᑐᐃᓐᓇᐃᑦ ᑕᒡᕙ ᐅᑯᐊ: 

 ᐃᓕᖅᑯᓯᑐᖃᕐᒥᓂᒃ ᐊᑐᕐᓗᑎᒃ ᖃᓄᐃᓕᐅᕈᓐᓇᕐᓂᖏᑦ 

ᓴᐃᒻᒪᓂᖅᑖᕈᑕᐅᒋᐊᕈᓇᖅᑐᓂᒃ ᐅᖃᕐᕕᐅᔪᓐᓇᕐᓂᖏᑦ ᐃᓐᓇᑐᖃᕐᓄᑦ, ᓂᕿᑦᑎᐊᕙᓕᕆᔨᓄᑦ, ᐃᑲᔪᖅᑎᓄᑦ ᐊᓯᖏᓄᓪᓗ 

ᑕᒪᐃᓐᓄᑦ ᐱᓕᕆᐊᖑᔪᒪᔪᓄᑦ, ᓲᕐᓗ ᑕᒪᒃᑯᓂᖓ ᖁᐊᖅᓴᕐᓇᖅᑐᑰᕈᑕᐅᖃᑦᑕᖅᓯᒪᓂᖏᓐᓄᑦ ᐃᖕᒥᓄᑦ ᓈᒻᒪᖏᑐᓂᒃ 

ᐊᓯᖑᕈᑕᐅᓯᒪᔪᓂᒃ, ᐊᓈᓇᑦᑎᐊᕙᐅᔪᓐᓇᕐᓂᕐᒥᒃ/ᐊᑖᑕᑦᑎᐊᕙᐅᔪᓐᓇᕐᓂᕐᒥᒃ, ᐊᓯᖏᓐᓂᒡᓗᓐᓃᑦ ᐃᓅᓯᕐᒧᑦ 

ᐊᔪᖏᓂᕆᔭᐅᔪᒪᓕᖅᑐᓂᒃ.  

ᑮᓇᐅᔭᓕᕆᓂᕐᒥᒃ ᖃᐅᔨᒪᓕᖅᑎᑕᐅᔪᓐᓇᕐᓂᖅ, ᓲᕐᓗ ᐆᒃᑑᑎᒋᓗᒍ ᑲᑎᒪᓗᑎᒃ ᐃᓕᓐᓂᐊᖅᑎᑕᐅᔪᓐᓇᕐᓂᖏᑦ 

ᑮᓇᐅᔭᖃᕐᕕᖕᓂ ᑮᓇᐅᔭᖏᓐᓂᒃ ᐃᓕᓯᕕᖃᕈᓐᓇᕐᓂᖅ ᐊᑐᕈᓐᓇᖅᑕᖏᓐᓂᒃ ᐊᒻᒪᓗ ᐱᕈᖅᑎᑦᑎᓇᓱᒍᓐᓇᕐᓂᖅ 

ᑮᓇᐅᔭᖅᑖᕆᓯᒪᓕᖅᑕᖏᓐᓂᒃ 

ᐃᒡᕕᑐᐊᖅ ᐃᓱᒪᓕᐅᖅᑎᐅᔪᓐᓇᖅᐳᑎᑦ ᖃᓄᐃᑦᑐᓂᒃ ᐃᑲᔫᑎᒃᓴᖅᑖᕈᒪᓂᐊᕐᒪᖔᖅᐱᑦ ᐃᓕᖕᓄᑦ ᐊᑑᑎᖃᕈᓐᓇᖅᑐᓂᒃ. 

ᑕᐃᒃᑯᐊᓕ ᖃᓄᐃᓕᖓᓂᐊᕐᒪᑕ ᐃᖕᒥᓃᓇᖅ ᐊᑐᓂ ᐱᓂᕐᓗᒃᑕᐅᓯᒪᔪᕕᓂᐅᓂᕐᒧᑦ ᖃᐅᔨᓴᖅᑕᐅᑎᑦᑎᓂᕐᒧᑦ 

ᑮᓇᐅᔭᖅᑖᕋᓱᒍᑎᒋᔭᒃᑲ IAP-ᑲ? 

ᐃᓚᐅᔪᓐᓇᖅᑎᑕᐅᖄᕆᐊᖃᕐᓂᐊᖅᑐᑎᑦ ᑕᐃᒃᑯᓄᖓ ᐊᑐᓂ ᐃᖕᒥᓂᒃ ᐱᓂᕐᓗᒃᑕᐅᓯᒪᓂᕕᓂᕐᓄᑦ ᖃᐅᔨᓴᖅᑕᐅᑎᑦᑎᔪᓐᓇᕐᓂᖅ 

ᑮᓇᐅᔭᖅᑖᕈᑕᐅᔪᓐᓇᖅᑐᓂᒃ IAP-ᓂᒃ, ᑭᓯᐊᓂᓕᑦᑕᐅᖅ, ᖃᐅᔨᒪᓂᐊᖅᐳᑎᑦ ᐆᒃᑐᕈᓐᓇᕐᒥᔪᑎᑦ ᓯᕗᓂᐊᒍᑦ 

ᐃᓱᒪᓕᐅᕈᑕᐅᓚᐅᖏᓐᓂᖏᓐᓂ ᓱᓕ ᑕᐃᒃᑯᐊ ᐆᒃᑐᕈᑎᒋᔭᑎᑦ IAP-ᓂᒃ. ᐃᓚᐅᑎᑕᐅᓐᖏᑯᕕᑦ ᑕᐃᒃᑯᓄᖓ ᓯᕗᓕᐅᔪᓄᑦ 

ᐃᖕᒥᓂᒃ ᐊᑐᓂ ᐱᓂᕐᓗᒃᑕᐅᓯᒪᓂᕐᒧᑦ ᖃᐅᔨᓴᖅᑎᑦᑎᓂᕐᒧᑦ ᑮᓇᐅᔭᖅᑖᕋᓱᒍᑎᒋᔭᕐᓂᒃ, ᐃᓚᐅᑎᑕᐅᔪᓐᓇᖏᔾᔭᖏᑦᑐᑎᑦ 

ᐆᒃᑐᕈᓐᓇᕐᓂᖅ ᑲᑎᖓᔪᓂ ᐊᑕᐅᑎᒃᑰᖅᑐᓂ ᐊᑐᓂ ᐱᓂᕐᓗᑕᐅᓯᒪᓂᕕᓂᖏᓐᓄᑦ ᖃᐅᔨᓴᖅᑕᐅᑎᑦᑎᔪᓇᖅᑐᓂᒃ 

ᑮᓇᐅᔭᒃᓴᓂᒃᑕᐅᔪᓐᓇᖅᑐᓂᒃ (Group IAP-ᓂᒃ). ᐊᖏᖅᑕᐅᓯᒪᒍᑎᒃ ᐊᑐᓂ ᐃᖕᒥᓂᒃ ᐱᓂᕐᓗᒃᑕᐅᓯᒪᓂᕐᒧᑦ 

ᖃᐅᔨᓴᖅᑕᐅᑎᓚᐅᖅᑕᑎᑦ ᑮᓇᐅᔭᖅᑖᕐᕕᐅᔪᓐᓇᕐᓂᕐᒧᑦ ᐆᒃᑐᕈᑏᑦ IAP-ᖑᔪᑦ, ᐃᓱᒪᓕᐅᕈᑕᐅᓚᐅᕐᓂᖏᑦ ᐊᒃᑐᐊᓂᖃᔾᔮᖏᓚᑦ 

ᐃᓕᖕᓄᑦ ᐆᒃᑐᕈᓐᓇᕐᓂᖅ ᑕᒪᔅᓯᐅᓗᓯ ᑲᑎᖓᓗᓯ ᖃᐅᔨᓴᖅᑕᐅᑎᑦᑐᓐᓇᖅᑕᔅᓯᓐᓂᒃ ᑮᓇᐅᔭᖅᑖᕈᓐᓇᕐᓂᕐᒧᑦ 

ᐆᒃᑐᕈᑎᒋᔪᓐᓇᖅᑕᔅᓯᓐᓂᒃ. ᓱᖁᑕᐅᔾᔮᖏᒻᒪᑕ ᐊᑭᓕᖅᑕᐅᕌᓂᒃᓯᒪᒧᑦ IAP-ᑯᑦ ᐆᒃᑐᕈᑎᒋᓚᐅᖅᑕᑎᑦ ᐃᖕᒥᓂᒃ ᐊᑐᓂ ᐅᕝᕙᓗᓐᓃᑦ 

ᓯᕗᓂᒃᓴᒥᒃ ᐊᑐᒐᒃᓴᓂᒃ ᑮᓇᐅᔭᒃᓴᓂᒃᑕᐅᓯᒪᒍᕕᑦ-ᓱᓕ ᐃᓚᐅᔪᓐᓇᕐᓂᐊᖅᑐᑎᑦ ᐆᒃᑐᕈᓐᓇᕐᓂᖅ ᑕᒪᐃᓐᓂᒃ ᑲᑎᖓᔪᓂᒃ 

ᐊᑕᐅᑎᒃᑰᖅᑐᓂ ᐊᑐᓂ ᐱᓂᕐᓗᑕᐅᓯᒪᓂᕕᓂᖏᓐᓄᑦ ᖃᐅᔨᓴᖅᑕᐅᑎᑦᑎᔪᓇᕐᓂᖅ ᐊᑭᓕᐅᑎᒃᓴᖅᑖᕋᓱᒍᓐᓇᕐᓂᕐᒧᑦ (Group IAP-

ᓂᒃ) ᐊᖏᕈᑕᐅᕌᓂᒃᓯᒪᒐᓗᐊᕈᑎᒃ ᐃᖕᒥᓂᒃ ᐊᑐᓂ ᐱᓂᕐᓗᒃᑕᐅᓯᒪᓂᕐᒧᑦ ᖃᐅᔨᓴᖅᑕᐅᑎᑦᑎᓚᐅᕐᓂᕐᒧᑦ 

ᐊᑭᓕᖅᑕᐅᕌᓂᒃᓯᒪᒐᓗᐊᕈᕕᑦ. 

ᖃᓄᖅ ᐆᒃᑐᕈᓐᓇᖅᐳᖓ ᑕᒪᐃᓐᓂᒃ ᐊᑕᐅᑎᒃᑯᑦ ᑲᑎᖓᓗᑎᒃ ᐱᓂᕐᓗᒃᑕᐅᓯᒪᓂᕐᒧᑦ ᖃᐅᔨᓴᖅᑕᐅᑎᑦᑎᔪᓐᓇᕐᓂᖅ 

ᑭᓇᐅᔭᖅᑖᕐᕕᐅᔪᓐᓇᖅᑐᓂᒃ 

ᐆᒃᑐᕐᓂᐊᕈᔅᓯ ᑲᑎᖓᓗᓯ ᐊᑕᐅᑎᒃᑯᑦ ᑎᒥᖁᑎᒋᓂᐊᖅᑕᔅᓯᓐᓂ, ᓴᓇᓯᒪᔭᕆᐊᖃᕐᓂᐊᖅᑐᓯ ᑎᑎᕋᖅᓯᒪᔪᓂᒃ 

ᑐᒃᓯᕋᐅᑎᓕᐊᒃᓴᔅᓯᓐᓂᒃ, ᑕᐃᑯᐊ ᒪᑐᐃᖅᑕᐅᒍᑎᒃ ᐆᒃᑐᕐᕕᐅᔪᓐᓇᖅᓯᑎᑦᑎᓂᐊᖅᑐᑦ. ᒪᑐᐃᖅᑕᐅᒍᑎᒃ ᐆᒃᑐᕐᕕᐅᔪᓐᓇᕐᓂᕐᒧᑦ 

ᑐᒃᓯᕋᐅᑎᓂᒃ ᖃᐃᑦᑎᖁᔨᓗᑎᒃ, ᑐᓂᔭᐅᔪᓐᓇᕐᓂᐊᖅᑐᓯ ᓇᓗᓇᐃᒃᑯᑕᕆᔭᐅᔪᓂᒃ ᖃᓄᐃᓕᖓᔭᕆᐊᖃᕐᓂᖏᓐᓂᒃ ᑕᒪᐃᓐᓂᒃ 

ᐃᓕᔅᓯᓐᓂᖔᕐᓂᐊᖅᑐᓂᒃ ᐆᒃᑐᕈᑎᒋᓂᐊᖅᑕᔅᓯᓐᓂᒃ ᑐᒃᓯᕋᐅᑎᓂᒃ ᖃᓄᖅ ᑎᑎᕋᖅᓯᒪᔭᕆᐊᖃᕐᓂᖏᓐᓂᒃ ᓇᓗᓇᐃᔭᐃᔪᓂᒃ, 

ᓴᕿᑎᑕᐅᓂᐊᕐᒪᑕ ᐅᕙᖓᑦ ᖃᕆᑕᐅᔭᒃᑯᑦ ᑕᑯᒋᐊᖅᑕᐅᕝᕕᖓᓐᓂᒃ www.iap-pei.ca. 

ᑕᐃᒃᑯᐊ ᐊᑐᓂ ᐃᖕᒥᓂᒃ ᐆᒃᑐᕈᑎᑦ ᐱᓂᕐᓗᒃᑕᐅᓯᒪᓂᕕᓂᕐᓄᑦ ᖃᐅᔨᓴᖅᑕᐅᑎᑦᑎᔪᓐᓇᕐᓂᖅ ᑮᓇᐅᔭᖅᑖᕈᑕᐅᔪᓐᓇᖅᑐᓂᒃ IAP-

ᑯᑦ ᐊᐅᓚᑦᑎᔨᖏᑦ ᖃᕆᑕᐅᔭᒃᑯᑦ ᑕᑯᒋᐊᖅᑕᐅᕝᕕᖓᓂ ᓴᕿᑎᑦᑎᓂᐊᖅᑐᑦ ᖃᐅᔨᑎᑦᑎᔾᔪᑎᒃᓴᓂᒃ ᒪᑐᐃᖅᑕᐅᓂᖏᓐᓂᒃ 

ᐆᒃᑐᕐᕕᐅᔪᓐᓇᕐᓂᖅ ᑐᒃᓯᕋᐅᑎᓂᒃ. ᖃᐅᔨᑎᑦᑎᔾᔪᑏᑦᑕᐅᖅ ᑐᔪᖅᑕᐅᓂᐊᕐᒥᔪᑦ ᐆᒃᑐᖅᓯᒪᔪᓄᑦ ᐊᒻᒪᓗ ᑲᑐᔾᔨᖃᑎᒌᖕᓄᑦ 

ᐆᒃᑐᕈᒪᓯᒪᔪᓄᑦ. ᑐᒃᓯᕋᐅᑎᓕᐊᕆᔭᐃᑦ ᖃᐃᑕᐅᔭᕆᐊᖃᕐᓂᐊᖅᑐᑦ ᑕᐃᑲᓂ ᐱᕕᒃᓴᖃᖅᑎᑕᐅᓂᖏᓐᓂᒃ ᒪᑐᐃᖅᑕᐅᓯᒪᓂᖏᓐᓂᒃ. 

ᐃᓚᐅᔪᒪᓂᕐᓂᒃ ᖃᐅᔨᑎᑦᑎᔪᒪᒍᕕᑦ ᐅᕝᕙᓗᓐᓃᑦ ᑐᑭᓯᒋᐊᑦᑎᐊᒃᑲᓐᓂᖁᕈᒪᒍᕕᑦ, ᐊᑏᑐᖅ ᐅᖃᕐᓂᐊᖅᐳᑎᑦ ᑲᑎᖓᔪᓂᒃ 

ᐊᑕᐅᑎᒃᑰᖅᑐᓂ ᐊᑐᓂ ᐱᓂᕐᓗᑕᐅᓯᒪᓂᕕᓂᖏᓐᓄᑦ ᖃᐅᔨᓴᖅᑕᐅᑎᑦᑎᔪᓇᖅᑐᓂᒃ ᐊᑭᓕᐅᑎᒃᓴᖅᑖᕋᓱᒍᓐᓇᕐᓂᕐᒧᑦ (Group 

IAP-ᓕᕆᔨᖏᓐᓂᒃ) ᐊᑖᓂ ᑎᑎᕋᖅᓯᒪᖕᒪᑕ ᑐᕋᕈᑎᖏᑦ.   

ᖃᓄᖅ ᐊᑐᖅᑕᐅᓲᖑᖕᒪᖔᑕ ᐊᑕᐅᑎᒃᑰᖅᑐᓂᒃ ᐊᑐᓂ ᐱᓂᕐᓗᒃᑕᐅᓯᒪᓂᕕᓂᖏᓐᓄᑦ ᖃᐅᔨᓴᖅᑕᐅᑎᑦᑎᔪᓐᓇᖅᑐᑦ 

ᐊᑭᓕᐅᑎᒃᓴᖅᑖᕋᓱᖕᓂᕐᒧᑦ (Group IAP-ᑯᑦ) ᑮᓇᐅᔭᒃᓴᓂᒃᓯᓲᖑᖕᒪᖔᑕ 

ᑎᒥᖁᑎᒋᔭᓯ ᐊᑕᐅᑎᒃᑯᑦ ᐆᒃᑐᕈᑎᒋᔭᓯ ᑐᒃᓯᕋᐅᑎᓕᐊᑦ ᓂᕈᐊᖅᑕᐅᒍᑎᒃ, ᑮᓇᐅᔭᐃᑦ ᑐᓂᔭᐅᕙᒃᑐᑦ ᑕᐃᔭᐅᔪᓂᒃ ᐊᑐᖅᓱᑎᒃ 

ᑮᓇᐅᔭᒃᓴᓂᒃᑕᐅᓂᕐᒧᑦ ᐊᖏᕈᑎᓂᒃ, ᑐᕌᖓᓂᐊᖅᑐᓂᒃ ᑕᐃᒃᑯᓄᖓ ᑮᓇᐅᔭᓕᐅᖅᑎᐅᕙᖏᑦᑐᓄᑦ ᑎᒥᖁᑎᒋᔭᐅᔪᓄᑦ, 

ᐃᓕᔅᓯᓐᓄᑦ ᑎᒃᑯᐊᖅᑕᐅᓯᒪᔪᓂᒃ ᑐᒃᓯᕋᐅᑎᓕᐊᕆᓯᒪᔭᔅᓯᓐᓂ ᑕᐃᔭᐅᔪᓂᒃ. ᐊᖏᓂᖏᑦ ᑐᓂᔭᐅᔪᑦ ᒪᓕᒃᐸᒃᑐᑦ 

ᐊᖏᕈᑎᒋᓯᒪᔭᓯᓐᓂᒃ ᑮᓇᐅᔭᒃᓴᓂᒃᑕᐅᖁᔭᔅᓯᓂᒃ. ᑐᓂᔭᐅᕙᖏᑦᑐᑦ ᑮᓇᐅᔭᒃᓴᐃᑦ ᓇᖕᒥᓂᖅ ᐊᑐᓂ ᐃᓄᖕᓄᑦ ᐃᓕᔅᓯᓐᓄᑦ 

ᐃᓚᒋᔭᐅᔪᓄᑦ. ᑕᒪᕐᒥᒃ ᑲᑎᓪᓗᒋᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ ᐃᒪᓐᓇᑎᒋ ᐊᖏᑎᒋᔪᓐᓇᖅᐳᑦ $3,500 ᐊᑐᓂ ᑎᒥᖁᑎᒋᔭᐅᔪᓄᑦ 

http://www.iap-pei.ca/

ᐊᑕᐅᑎᒃᑯᑦ ᐆᒃᑐᖅᑐᓄᑦ. (ᐃᓚᐅᔪᓐᓇᖅᑐᑦ ᐆᒃᑐᕈᓐᓇᖅᑐᓂᒃ ᐊᑕᐅᑎᒃᑯᑦ ᑕᐃᒃᑯᐊᖑᕗᑦ ᑎᒥᖁᑎᔅᓯᓐᓃᑦᑐᑦ ᐊᖏᖅᑕᐅᓯᒪᔪᑦ 

ᐃᓚᐅᔪᓐᓇᕐᓂᖅ ᐊᑐᓂ ᐃᖕᒥᓃᓐᓇᖅ ᖃᐅᔨᓴᖅᑕᐅᑎᑦᑎᔪᓐᓇᕐᓂᖅ ᑮᓇᐅᔭᖅᑖᕐᕕᐅᔪᓐᓇᖅᑐᓂᒃ, ᐊᒻᒪᓗ ᑕᑕᑎᕆᓯᒪᓪᓗᑎᒃ 

ᐱᐊᓂᒃᓯᒪᑦᑎᐊᖅᑐᓂᒃ ᑎᑎᕋᕐᕕᒃᓴᓂᒃ ᑕᑕᑎᖅᓯᒪᔭᕆᐊᖃᖅᑐᓂᒃ).  

ᑲᑎᖓᔪᓂ ᐊᑕᐅᑎᒃᑰᖅᑐᓂ ᐊᑐᓂ ᐱᓂᕐᓗᑕᐅᓯᒪᓂᕕᓂᖏᓐᓄᑦ ᖃᐅᔨᓴᖅᑕᐅᑎᑦᑎᔪᓇᖅᑐᓂᒃ ᐊᑭᓕᐅᑎᒃᓴᖅᑖᕋᓱᒍᓐᓇᕐᓂᕐᒧᑦ 

ᑲᒪᔨᐅᔪᑦ Group IAP-ᑯᑦ ᐊᑐᐃᓐᓇᕈᐃᔪᓐᓇᖅᐳᑦ ᐊᑕᐅᓰᑐᐃᓐᓇᕐᓗᑎᒃ ᑮᓇᐅᔭᒃᓴᓂᒃᑕᐅᔪᓐᓇᕐᓂᖅ ᐊᑐᓂ ᐊᑕᐅᓯᕐᒧᑦ 

ᑎᒥᖁᑎᒋᔭᐅᔪᓄᑦ.   

ᑐᒃᓯᕋᐅᑎᓂᒃ ᐆᒃᑐᕈᑎᓂᒃ ᖃᐃᑦᑎᕕᒃᓴᐃᑦ ᑭᕙᓪᓕᕐᒥᐅᑕᓂᒃ ᐆᒃᑐᕐᕕᒃᓴᖃᖅᑎᑕᐅᓂᐊᖅᑐᑦ ᑕᒫᓂ ᓄᕕᐱᕆ 1, 2019-ᒥ, 

ᒪᑐᐃᖓᑎᑕᐅᓂᐊᖅᓱᑎᒡᓗ ᖃᐃᑦᑎᕕᐅᔪᓐᓇᕐᓂᖅ ᑎᑭᓪᓗᒍ ᒪᑐᕕᒃᓴᖓᓄᑦ ᒫᔾᔨ 1, 2020-ᒥ. ᑐᓂᔭᐅᔪᓐᓇᐃᓕᓂᐊᖅᑐᑦ 

ᑐᒃᓯᕋᐅᑎᓂᒃ ᑭᖑᓂᐊᒍᑦ ᒫᔾᔨ 1, 2020-ᒥᒃ.  

ᐊᖏᖅᑕᐅᓂᖏᑦ ᐊᖏᕈᑎᑦ ᑮᓇᐅᔭᒃᓴᓂᒃᑕᐅᔪᓐᓇᕐᓂᐊᖅᑐᑦ ᑕᒫᓂ ᐄᐳ 1, 2020-ᒥ ᑕᐃᑯᖓ ᑎᑭᓪᓗᒍ ᓯᑎᐱᕆ 30, 2020-

ᒧᑦ. ᑕᒪᕐᒥᒃ ᐅᓂᒃᑳᓕᐊᑦ ᐱᐊᓂᒃᑕᐅᓯᒪᔭᕆᐊᖃᕐᓂᐊᖅᑐᑦ ᑐᓂᔭᐅᓗᑎᒡᓗ ᑕᒫᓂ ᐊᒃᑐᐱᕆ 31, 2020-ᒥ.  

ᑐᑭᓯᒋᐊᑦᑎᐊᒃᑲᓐᓂᕈᒪᒍᕕᑦ ᐱᓪᓗᒋᑦ ᑲᑎᖓᔪᓂ ᐊᑕᐅᑎᒃᑰᖅᑐᓂᒃ ᐊᑐᓂ ᐱᓂᕐᓗᑕᐅᓯᒪᓂᕕᓂᖏᓐᓄᑦ 

ᖃᐅᔨᓴᖅᑕᐅᑎᑦᑎᔪᓐᓇᖅᑐᑦ ᐊᑭᓕᐅᑎᒃᓴᖅᑖᕋᓱᕐᓂᕐᒧᑦ Group IAP-ᑯᑦ 

ᑐᑭᓯᒋᐊᑦᑎᐊᒃᑲᕈᓐᓇᕐᒥᔪᑎᑦ ᐅᖃᕐᕕᒋᓗᒋᑦ ᑖᒃᑯᓇᖓᑦ ᐱᕙᓪᓕᐊᑎᑦᑎᓂᕐᒧᑦ ᑐᑭᓯᓂᐊᖅᑎᖓᑦ ᐆᒃᑐᕐᕕᐅᔪᓐᓇᖅᑐᓂᒃ ᐃᒪᓐᓇ:  

ᖃᕆᑕᐅᔭᒃᑯᑦ ᑎᑎᕋᕐᕕᐅᓗᑎᒃ ᐅᕙᓂ ᑐᕌᕈᑎᖓᓐᓂ groupiap-peicollectif@irsad-sapi.gc.ca 

ᐅᖓᓯᒃᑐᒥᒃ ᐅᖄᓗᒡᕕᐅᓗᑎᒃ ᐊᑭᖃᖏᑐᒥᒃ 1-877-635-2648  

ᖃᕆᑕᐅᔭᒃᑯᑦ ᑕᑯᒋᐊᕐᓗᒋᑦ ᑕᑯᒋᐊᖅᑕᐅᕕᖓᑦ ᑲᑎᖓᔪᓂ ᐊᑕᐅᑎᒃᑰᖅᑐᓂ ᐊᑐᓂ ᐱᓂᕐᓗᑕᐅᓯᒪᓂᕕᓂᖏᓐᓄᑦ 

ᖃᐅᔨᓴᖅᑕᐅᑎᑦᑎᔪᓇᖅᑐᓂᒃ ᐊᑭᓕᐅᑎᒃᓴᖅᑖᕋᓱᒍᓐᓇᕐᓂᕐᒧᑦ (Group IAP-ᓂᒃ). ᐅᕙᖓᑦ ᑐᕌᕈᑎᖓᓂᒃ 

ᖃᕆᑕᐅᔭᒃᑯᑦ 

http://www.iap-pei.ca/group-eng.php 

ᑎᑎᕋᕐᕕᐅᓗᑎᒃ ᐅᑯᐊ ᑲᑎᖓᔪᓂ ᐊᑕᐅᑎᒃᑰᖅᑐᓂ ᐊᑐᓂ ᐱᓂᕐᓗᑕᐅᓯᒪᓂᕕᓂᖏᓐᓄᑦ ᖃᐅᔨᓴᖅᑕᐅᑎᑦᑎᔪᓇᖅᑐᓂᒃ 

ᐊᑭᓕᐅᑎᒃᓴᖅᑖᕋᓱᒍᓐᓇᕐᓂᕐᒧᑦ (Group IAP-ᓂᒃ) ᐱᓕᕆᕕᖓᑦ ᐅᕙᓂ ᑐᕌᕈᑎᖓᓂ: 

ᑲᑎᖓᔪᓂ ᐊᑕᐅᑎᒃᑰᖅᑐᓂ ᐊᑐᓂ ᐱᓂᕐᓗᑕᐅᓯᒪᓂᕕᓂᖏᓐᓄᑦ ᖃᐅᔨᓴᖅᑕᐅᑎᑦᑎᔪᓇᖅᑐᓂᒃ 

ᐊᑭᓕᐅᑎᒃᓴᖅᑖᕋᓱᒍᓐᓇᕐᓂᕐᒧᑦ Group IAP-ᑯᑦ 

Indian Residential Schools Adjudication Secretariat 

2010 12th Ave ᐊᖅᑯᑎᓕᖕᒥ 

9th Floor ᖁᓛᓂ ᓇᑎᐊᓂ 

Regina, Saskatchewan ᕆᔾᔭᐃᓇ, ᓴᔅᑳᑦᓱᐊᓐ  S4P 0M3 

 

24-ᓂᒃ ᐃᑲᕐᕋᓂᒃ ᒪᑐᐃᖓᐃᓐᓇᖅᑐᓂᒃ, ᑐᐊᕕᕐᓇᖅᑐᒥᒃ ᐅᖃᕐᕕᒃᓴᖃᖅᐳᑦ ᐃᑲᔪᖅᑎᓂᒃ, ᑲᓇᑕᒥ ᑐᐊᕕᕐᓇᖅᑐᓕᕆᓂᕐᒧᑦ 

ᐅᖃᕐᕕᒃᓴᓂᒃ ᐅᕙᓂ 

1-866-925-4419 

 

mailto:groupiap-peicollectif@irsad-sapi.gc.ca
http://www.iap-pei.ca/group-eng.php

